
再次前韻 (藍仁)
维基文库 � 免费全文 � CC BY-SA 4.0

再次前韻

二首

作者：藍仁　明

本作品收錄於《藍山集/卷05》

北風吹落雪漫漫，轉眼青山起素巒。

平地已迷行逕險，閉門猶怯擁爐寒。

池清有影驚梅重，夜永無聲喜竹安。

憶向廬峯凌絶頂，下方俱作白雲看。

僦得籃輿冒雪行，林巒相映月華明。

應同棧道經西嶺，又似飛沙抵北京。

擎重更看危木在，號寒偏聽野猿清。

開窗瀹茗題詩句，誰與山翁共此情。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

